
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 36°-38° செல்சியஸ் ஆகவும், குறைந்தபட்ச வெப்பநிலை 25°-27°  செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

(05.04.2026முதல் 09.04.2026)
	அடுத்த ஐந்து நாட்களுக்கான வானிலை முன்னறிவிப்பு – 15-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 11, 12, 13, 14 மற்றும் 15 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 37°-38° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் மிதமான மேகமூட்டத்துடன் காணப்படும். மணிக்கு 2 கி.மீ வேகத்தில், வடகிழக்கு திசையிலிருந்து காற்று வீசக்கூடும். 

பொது ஆலோசனை:
இடி மின்னல் எச்சரிக்கை:

மாவட்டத்தின் ஓரிரு இடங்களில் ஏப்ரல் 11 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள்.
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வாழை, எலுமிச்சை, பப்பாளி , கால்நடை.
வாழை: 
புன்செய் நிலத்தில் பயிரிடப்பட்டுள்ள வாழை மரங்களுக்கு நுண்ணூட்டச் சத்து அளிப்பது மிகவும் அவசியமாகும். தற்போது ஒரு லிட்டர் தண்ணீருக்கு 2 மில்லி என்ற அளவில் பிளான்டோசைம் கலந்து தெளிக்கலாம்.  
பிறகு ஒரு லிட்டர் தண்ணீருக்கு  5 கிராம் என்ற அளவில்  ஆசிட்லைம் (அமிலச் சுண்ணாம்பு) மற்றும் துத்தநாக சல்பேட்  இவற்றை கலந்து  தெளிக்கலாம் என அறிவுறுத்தப்படுகிறது.
எலுமிச்சை: 
எலுமிச்சையில் பழம் உறிஞ்சும் பூச்சியின் தாக்குதல் பரவலாக தென்படுகின்றது. 
இதனைக் கட்டுப்படுத்த மரங்களிடையே காணப்படும் களைச் செடிகளை அப்புறப்படுத்தி சுத்தமாக வைத்திருக்க வேண்டும். 
10 லிட்டர் தண்ணீருக்கு 60 மில்லி என்ற அளவில் வேப்ப எண்ணெய் உடன் 10 மில்லி ஒட்டுபசை சேர்த்து 10 நாட்கள் இடைவெளியில் 2 முறை தெளிக்கவும். 
மேலும் ஒரு எக்கருக்கு 2 என்ற எண்ணிக்கையில் இனக்கவர்ச்சி பொறிகளை வைத்து (5லிட்டர் வாலியில் 3லிட்டர் தண்ணீர் 2 கிலோ அரிசி தவிடு 2 அழுகிய வாழைப்பழம் 2 அன்னாசிப்பழ துண்டு மற்றும் 100 கிராம் சர்க்கரை இவற்றுடன் 100 மில்லி நன்கு புளித்த தயிர் சேர்த்து வைக்க வேண்டும்) பூச்சிகளின் நடமாட்டத்தை கட்டுபடுத்தலாம்.

மேலும் விளக்குப் பொறிகளை வைத்தும் அந்துப்;பூச்சிகளைக் கவர்ந்து அழிக்கலாம்.
பப்பாளி:
பப்பாளி பயிரில் பச்சை அசுவினியின் தாக்குதல் பரவலாக தென்படுகின்றது. இவ்வகை பூச்சிகள், பப்பாளியின் இலைகள், காம்புகள் மற்றும் பழங்களின் சாற்றை உறிஞ்சும். இதன் காரணமாக இலைகள் சுருண்டு, பழங்கள் முதிர்வதற்கு முன்பே உதிர்ந்துவிடும். 
இதனைக் கட்டுப்படுத்த தாக்கப்பட்ட தாவர பகுதிகளை சேகரித்து அழிக்க வேண்டும். 
ஒட்டுண்ணியான ஏப்லினஸ் மாலி மற்றும் இரை விழுங்கியான காக்சினெல்லா செப்டம்பங்க்டேட்டா போன்றவற்றை வயலில் விட வேண்டும். 
மேலும் 10 லிட்டர் தண்ணீருக்கு 6 கிராம் என்ற அளவில் அசிடாம்பிரிடு மருந்தினை கலந்து தெளிக்க வேண்டும்.
கால்நடை:
நிலவும் வெப்பமான சூழ்நிலையில் கால்நடை கொட்டகைகளை முறையாக பராமரித்தல் மிகவும் அவசியமாகும். 
கொட்டகைகளின் திசையமைப்பு நல்ல காற்று வசதி கிடைக்கும் படியாகவும் அதே நேரத்தில் சூரிய வெப்பம் கால்நடைகளை நேரடியாகத் தாக்காதவாறும் அமைக்க வேண்டும். 
அதாவது கொட்டகைகளின் நீள வட்டம் கிழக்கு மேற்காக அமைவது நல்லது. வேகமாக காற்று வீசும் இடங்களில் மரங்கள் வளர்த்தால் காற்றின் வேகத்தை ஓரளவு குறைக்க உதவும்.

